SARRERA
Galdetegien bidez zuek egin dituzuen aportazio ugariei esker, egoera eta ideia  anbiguoak gainditu behar direla ikusten dugu. Eta hori egin behar da maiz erabiltzen ditugun terminoetan sakonduz, termino horiei nork bere esanahi ematen baitiegu eta ez beti gure sinismenarekin bat etorririk.
Berehalako inertzia dela eta, gure tradizio jatorrenaren partetik ez datozen dinamikak elikatzeari ekiten diogu. Batzuk mandatuekin gainezka dabiltza eta gehienek Ebanjelioaren eginbeharrean eta dohainean parte hartzeko eta ekiteko bidea nekez ikusten dute. Batzuk antzematen duzue inork ez zaituztela kontuan hartu edo inork ez dizuela aditzen eta elkarrizketa bideratzen ez duen egitura batean sarturik zaudetela uste duzue. Eliza mugimenduaren antzako baino, erakundearen antzakoago dugu batzuetan.
Zaharrok elizbarrutiak sinodoaren berrikuntza bizi zuen garaiaren mina antzematen duzue. Horregatik pastoraltza planaren garapena tenore aproposa da sinodaltasuna hitzaren esanahi jatorra berraurkitzeko, eta gure amankomuneko bizitzara eramateko.

Munduko eskemak ez dira nahikoak amankomuneko bizimodu honen dinamika ulertzeko. Eliza hierarkikoa dela esateak esan nahi du Elizan Jesusek ezarririko autoritatea Jainkoaren Herri osoaren aldeko zerbituzan dagoela. Izan ere, Jesus dugu Elizaren buru. Jesus Artzain, Mirabe eta Buru, pastoral-zerbitzuan egituraru eta zehaztu egiten da, eta haren ordezkariak Pedro eta apostoluak ditugu. Eliza ez da ez monarkikoa, ez demokratikoa, Eliza anaitasuna da, eta bertan kide guztiok elkar laguntzen dute Kristori jarraitzeko hazitzen.
Jaungoikoaren maitasunaren altxorra dohain dugu, fededunok esker onez hartzen duguna. Onarturiko egi horrek bereizketa eskatzen du pastoral eta espiritu mailan. Otoitz egitea eta artzainei aditzea, Jainkoak eskatzen diguna argi ikusteko. Eliza (Ekklesía, biltzarra) ez da errealitate asanbleario bat. Asanbleakeria norabiderik abekoa da, eta gerta daiteke gutxi batzuk bultzatzen duten iritzia nagusitzea. Fededunon biltzarrean helburua argi dago: amankomunean hazitzea eta Jainkoaren Erreinaldiaren alde lan egitea munduak sines dezala.
Eliza elkarrekin ibiltzea da (sínodo), eta bertan guztiok eginbeharra eta tokia  (erantzunkidetasuna) ditugu, hau da, Komunioan txertatzen den bokacio berariazkoa: “Zuk eman zenidan aintza bera ematen diet Nik, bat izan daitezen, Gu biok bat garen bezala” (Jn 17, 22). Mundua batasun honek erakarria izango da eta Jesukristo den Bidaliarengana sinestuko du. Sinodal-Komunio hori Elizaren magalean baino ez datza, Jainkoa mintzo baita, eta guztiok aditu eta elkar solasten dugu hitz hori nola bizi jakiteko; hola norberak ikusten duena kontuan hartzen da eta hazitzen laguntzen du.

KOMUNITATEAREN BERNERAKO BEGIRADA:

ERANTZUNKIDEAK
 BIZITZEA ESKERRAK EMATEA DA
Jainkoak doako maitasunez maite gaitu, eta Jesusek erakutsi digu gure bizitza osoa eskerrak ematea dela, eta Eukaristia adierazpen nagusiena da. Esperientzia horretatik sortzen da misioa eta dizipulutasuna eskuzabaltasunez bizitzera daraman adorea. Probidentzialki hauxe dugu bide bakarra ere bai Elizaren mamia den komunioa bizitzeko eta jakinarazteko. Komunio hau hazitzen da nork Jainkoak berari oparituriko dohainak eta talentuak –anitzetan ezkutuak eta aurkitu beharrekoak– besteen eskuetan eskeintzen dituenean. Hala eta guztiz ere, jasan eta pairatu egiten dugu Jainkoaren aintzarako eta Elizaren onurako dugun guztia ez dugulako ematen.
Batzuk gehiegizko zamak itota, eta gehienok geldokeria adierazezin bezain kaltegarriak jota. “Zalantzarik gabe, apaizen eta komunitate erlijiosoen gorputz eta anima aritze eskuzabala ez da nahikoa. Ezinbestekoa dugu  laiko guztiak erantzunkide izatea misioan eta ikasleen formazioan” (Aparecida 202). Eliza komunioaren etxe eta eskola egiteak parrokia berriztatzea eskatzen du, dizipulu misiolarien komunitate-sare bat izan dadin.
Bestaldetik, kristau-bizitzaren aurkezpenean defizit bat izan da. Eliza Katolikoaren Kristau-ikasbideak Kristorenganako bizitza berriari buruz aritzen da, eta kristau-nortasuna definitzeko oinarrizko zengati eta oinarri guztiak garatzen ditu. Garrantzitsua da bizi garen gizartean Jainkoaren irudia agertaraztea, hainbeste maitatzen gaitu, ezen gure alde bere Semea ere eman baitu. Maitasun hori errukitsu bilakatzen da Berarengana bihurtu behar baitugu, izan ere gure pekatuak eta ahuleriak  sendatu eta deuseztatu behar dira bere grazia maitagarriaren bidez. Horretarako Kristoren egintza berreroslea begietsi eta apal-apalik hartzeko dohaina eskatu egiten dugu; hori aitortzeak gu umilak izatea eskatzen du. Bihotz apala, ate irikiaren antzera, gelaitzina dugu gu ikustean poztu eta seme galduaren antzera besarkatzen gaituen Jainko alderaino heltzeko.
Ez dioguJainkoari beldurrik izan behar, bere maitasun oparoren aurreko gure erantzunik ezari baizik. Kristau bizitzaren oinarrizko motibazioak gauzatu eta erabili egiten dira maitasunean eta maitasunez. Jainkoari ez zaio beldurrik, maitasuna baizik. Beldurra izan behar diogu bere maitasunari ez erantzuteari. Egia da lehen askok bizi zutela kristautasuna beldur handiegiaren menpean, gure Jainkoaren urrikalmendua nahiko nabarmendu gabe. Gaur egun, aitzitik, bestelako akatsa nagusitzen da, hau da, Jainkoa ona denez, ez dugu geure burua konbertitu behar. Gu maitaturik gaudela nabaritzeko, pekatari garela onartu behar dugu behin eta berriz “Nik aitortzen dut…” otoitza esanez. Santu guztien experientzia da. Gaur eguneko heresia handia, pekatuaren zentzua galdu izana da. Jainkoa irabazten da pekatariak eta ahulak garela jakitearen apaltasunaren bidez, Liburu Sainduetako pasarteetan, batez ere seme galduarenean, agertzen denez. “Berak maite gaitu lehendabiziz eta maitatzen gaitu lehendabiziz; horregatik guk ere maitasunez erantzun diezaiokegu” (Benedicto XVI, Deus Caritas Est 17).
Oso garrantzitsua da Jainkoak gure alde egin duen guztiarengatik esker onez bizitzea. Berak bere misioan laguntzera eta bere misterioan parte hartzera gonbidatzen gaitu. Har diezaiegun kontua, beraz, jaso ditugun dohainei eta beraiek erakusten diguten Jainkoaren matasunari, eta aldarrika dezagun, Mariaren antzera, “Magnificat” otoitza (Jaunaren handitasuna dut goresten…). Dohainetan arreta jartzea Jainkoarengan arreta jartzea da, dohain guztiak ematen baitizkigu, dohain guztien gainetik Dohaina izanik.
***gu iragatea gutxienetako bizitzaren aldetik, zigorrari ihes eta beldurrari alde ezinean, bizitza berri baten aldera, gure alde Jainkoak egin duen orori eskerturik, eta Jainko horren beraren aldera, bere misterioan eta helburuan parte hartzeko bere misioarekin laguntzera gonbidatzen gaituenaren aldera. Arreta jartzea, beraz, dohainetan, garenok bezalakoak bilkatu eta duguna ematen baitigute, eta Jainkoaren maitasunean, beraiek erakutsia; hauetan arreta jartzea anitzez ere suspergarriagoa dugu gure pekatuan jartzea baino. Dohainetan arreta jartzea Jainkoarengan arreta jartzea da, dohain guztiak ematen baitizkigu, dohain guztien gainetik Dohaina izanik.
Hau Elizan ikasten eta bizitzen komunio etxe eta eskola bilakatuko dugu bera, maitasunaren elkarrekikotasunean komunioa den Jainkoa agertzen baita.

Espiritu Santuaren gidaritzapean kristau erantzunkideak Jainkoaren dohainak jasotzen ditu esker onez, balioetsi eta zaindu egiten ditu arduraz, besteekin partekatzen ditu eta Jainkoari areagoturik itzultzen dizkio. Jainkoaren dohainak ez dira inoiz jasotzen dituenarentzakoak soilik: “Nork jaso duen dohaina besteen eskuetan ezar dezala, Jainkoaren dohain anitzen administrazaile zintzo izanik”. (1 Pe 4, 10). Beta, adimena eta gainerako ondareak ematen dira  gure familia, herri, lantoki eta sinismen-komunitateetan: inor maitatzeko eta zerbitzatzeko dagoen edonon.

ESKER ONEKOA IZATEAK ERANTZUNKIDE IZATERA BULTZATZEN DU
Erantzunkidetasuna esker oneko ikaslearen erantzuna da, Jainkoak maitasun beteaz oparitu dizkigun beta eta adimena Jainkoarenak direla aitortzen denarena. Gure elizbarrutiko pastoraltza plana Jainkoaren gonbidapena dugu nagikeriak gainditzeko eta gutxienekoen legeari uko egiteko, bizi berria bizitzeko, Eukaristian (Esker Ona Ematean) mamitua.
Norberak, erantzule izateaz gain, erantzunkide izan behar du komunitate eta teologiaren aldetik. Zera aldatzen baita:
a) Besteekin partekatzen dudan zergatia. Huts-hutsik laguntzen dudanaren beharra ikusten dudalako ematearen ordez, Jainkoak guri “merezi gabe” oparitu digun guztia Berarenganako nire esker ona erakusteko ematen dut.

b) Soberan dudana edo behartuta nagoelako eman ordez, hoberena ematen dut aske eta eskuzabal, hau nire fededun-bizitzaren osagai baitut.

c) Nire fedea sakontzen dut eta hazi egiten naiz, nire bizitza osoa Jainkoari esker ona ematea bilakatzean.

d) Senidea zerbitzatuz Jesus ikusgai bihurtzen dut etengabe.

Balore-eskala berrikusita geratzen da horrela betirako, bizimodu askeago eta  urriago, egiazkoagoa eta anaikorragoan. Kristau-komunitatea errotik sendatuz joaten da gure bizimoduaren gakoa hauxe denean, eta aurrerantzean ez da komunitatea bere barne-bizitzarako eta munduaren eta misioaren aldera egozteko behar dituen bokazioez, ministerioez eta zerbitzuez gabetua izango.


ELKARREKIN IBILTZEN DEN HERRIA:

SINODALTASUNA
Aita Frantziskok zera adierazi zuen familiari eskainiriko Sinodoan: “sinodaltasuna Jainkoak hirugarren milurtekoko Elizaren aldetik espero duen bidea da”. Gure elizbarrutiak misio eta bizimodu hartara bideratzen dira, zalantzen eta esperantzen artean. Eta zer esan nahi du sinodo (Syn-hodos) hitzak? Elkarrekin ibili esan nahi du, hau da, bestearekin ibili, ibilkide. Kristauak “bideari jarraitzen diotenak” dira (Hch 14,22). “Ni naiz bidea” esan du Jesusek (Jn 14,6). Pedrok Eliza betirako aberriaren aldera doazen erromesen biltzar aurkezten du. (1 Pe 1,3-4; 2,11).
Elkarrekin ibili honek amankomuneko helburua duen “gu” bat eskatzen du beti. Elizan zehatza den zera horren komunioak, hiru mailetako zeregin eta protagonismo berezia elkartu behar ditu:  guztienak (bataiatuak direnenak), batzuenak (ministerio edo zerbitzu anitzak aurrera daramazkitenenak) eta bakar batenak (taldearen burua baita, batasuna adierazten eta bermatzen duenarenak).
Eliza, Jesu Kristorengan, zeregin anitzak dituzten berdinen komunioa da.
(Komunioari buruzko katekesia azalduko dugu)

Elizaren beharrak betetzeko eta graziaren aberastasun oparoa adierazteko, Espirituak karismak edo dohainak banatzen ditu (cfr. LG 12). Sinodaltasunak aniztasun eta ugaritasun hauen arteko elkarrekintza adierazi eta bideratu egiten du, komunioa mundu honetan gauza dadin.
Misioa aurrera daramana Jainkoaren Herri osoa da. Elizan misio-batasuna dago, eta zereginetan eta zerbitzuetan aniztasuna dugu.  Aniztasuna Kristoren Gorputza den Elizaren misterioan sustraitzen da, bertan gorputz-adar bakoitzak bere zeregina izanik (cfr. LG 7). Inor ez da gorputz osoa eta adar guztiak beharrezkoak dira. Eliz-komunioa komunio “organikoa“ da, gorputz bizi eta eraginkorrarena bezalakoa (San Juan Pablo II).
Eukaristia ospatu behar da eliz-“gu” hori izateko. Elizak Eukaristia “egiten” du eta Eukaristiak Eliza “egiten” du. Soilik Eukaristia dela-eta, Jainkoaren Herria Kristoren Gorputza da ere bai. Kristo ogi eta ardo sagaratuetan eskaintzen zaie elkarturiko kristauei, eta hauek, ogia eta ardoa partekatuz, natural edo gizatiar hutsa ez den komunioan sartzen dira. Ez dugu “gorputz bakar bat osatzen” (1 Cor 10, 17), baizik eta “Kristoren gorputza osatzen dugu eta nor bere aldetik gorputz-adarrak gara” (1 Cor 12, 27). Bilduriko batzarra Kistoren Gorputz bilakatzen da munduan.
BATAIO ETA MINISTERIO-APAIZTASUNA
Bataioari esker kristau guztiok duintasunik handienaz horniturik gaude. Berdintasuna, duintasuna, partekaturiko ekintza, bataiatu guztien apaizasunean oinarritzen dira (Ap 1,6; cfr. 5,9-10). Bataio-apaiztasunak, hots, Kristoren apaiztasunean parte hartzeak (LG 10), bizitza osoa bilakatzen du mundua salbatzeko artekaritza eta hirutasunaren komunioaren testigantza. Ez dago bataiaturik egoera geldo edo harkor hutsarako denik.
Eliza apaiz-herria da oso-osorik. Elizaren apaiztasuna honelaxe tankera bikoitzaz osatzen da: fededunen apaiztasun arruntaz eta ministerio-apaiztasunaz (cfr. LG 10). Horrek Eliza “apaiz-komunitate izaeraz sakratua eta organikoki egituratua” bilakatzen du (LG 11). Jainkoaren Herriaren apaiztasuna osorik bizi egiten da apaiztasun arruntaren eta ministerioarenaren arteko loturan.
Bataio-gantzutzeak apaiz, profeta eta errege bihurtu gaitu. Bere apaiz-aldetik norberaren bizitza Jainkoari eskaintzean garatzen da Espiritu Santuari etengabeko laudorio, eta ez da mugatzen errito-ekintzetan.
Ministerio-apaiztasuna Kristoren irudikapen sakramentala da fededunen erdian eta haien aurrean, bere Gorputzaren Buru; bere Herria hezi, santutu eta gobernatu egiten duen Artzainaren egotearen ikurra eta tresna da. Fededunen eta artzainen beharra elkarrenganakoa da (LG 30). Jainkoaren Herriak apaizak behar ditu amankomuneko apaiztasuna gogoan izateko, eta apaiz-ministroak ezin dira existitu Jainkoaren Herriaren jaiera gabe, bertatik sortuak izanik.
Eukaristiaren buru dagoen Apezpikua ministerio berezia egiten duen bata da. Eta honek ez ditu guztien (herria) protagonismoa eta batzuen (presbiteroak) ekintza iluntzen, are gutxiago, guztiok Kristoren adar aritzen garela bermatzen du. Askoek bataren baitan ikusten dituzte haien buruak, ez arrazoi juridikoengatik, komunioaren adierazpen baizik. Non Apezpikua han herria, non Kristo han Eliza Katolikoa bezalaxe (Ignazio Antiokiakoa).
Eliz-bizitzan dena guztiona da; hala eta guztiz ere, guztiek ezin dute dena egin, ezta behar ere; horren ondorioz, batzuk (guztien izenean eta guztien alde) zeregin zehatzak hartzen dituzte: presbiteroak eta diakonoak, eta komunitatearen aldeko zerbitzuren bat egiten duten laiko anitzak. Sinodaltasunari zentzua eta edukiera ohosten dizkion klerikalismoaren tentaldian erortzea ekidin behar da. Sinodoa askoren bidea da, guztien izenean, baten inguruan, hau da Apezpikuaren eta presbiteroak eta diakonoak bilduriko bere kolegioaren inguruan.
Eliza Katolikoa sinodo-Eliza da, aditzen duen Eliza, “aditu entzun baino gehiago” dela gogoan... sinodo-bidea Herriari adi hasi... Artzainei adi jarraitu... Erromako Apezpikuari (Aita Frantzisko) adi burutu egiten da. Simetria osoa dago bataiatuen artean eta aldi berean asimetria eta bestelakotasuna fededunen eta artzainen artean; honek ez ditu batzuk besteengandik aldentzen, baizik eta fedearen apostolutasunaren bermatzailea den artzainaren eginkizuna bereizten du, Jauna dela bere herria zaintzen duenaren aldetik.
EZTABAIDATU, KONTSULTATU, ERABAKI
Aurten Nafarroako katoliko guztiak bereizkuntza-garaian sartzen ari gara. Eta ez da erraza. Horrela, Elizaren kontsulta-eginkizuna ez du arlo zibilean hartzen duen balio soziologikoa. Kontsulta-eginkizuna fede-testigantza da eta bere eraginkortasuna ezin da kuantitatiboki neurtu, bere helburua egia eta Elizaren onura lortzea baita, eta aritmetika hutsak ez du beti bermatzen; hala, artzainaren instantzia eskuordezinak egiaztatu behar du. Guztiok, ados ez daudenak ere, legez amankomunean honela erabakirikoa berea egitera deiturik daude.
Hau guztia ezin da komunio-espiritualtasun sakonik gabe. Kontsulta-eginkizuna ez da fededunek artzainei emaniko “laguntza” hutsa, baizik eta amankomuneko apaiztasunaren eta fededunen “fede-senaren” benetako jardutea. Vatikanoko II-ak aipatzen duen “herri osoaren fedearen naturaz gaindiko zentzua” (cfr. LG 12) ez dator bat “iritzi publikoa” esamoldearen soziologia-kategoriarekin. Ez da, are gutxiago, artzainen irakaspenen aurkako iritzien batura. “Iritzi publikoa” aburu subjektiboen batura da, bere edukiaren egiaren aparte.
Gure pastoaltza plana Jainkoak eginiko gonbidapena da guztion artean Espiritua dagoenekotz iradokitzen ari den lekuan bilatzeko, hau da, ikasleak, dena utzirik, garraizkion leku horretan. Beharrezkoak izango dira senideen arteko leialtasuna, Jainkoaren alderako otzantasuna, umiltasuna eta adorea norberak jaso duen argia eskaintzeko tenorean.




IPUIN BAT:


Halako batean  gizon santu bat Jainkoarekin hizketan ari zen eta esan zion: “Jauna, Zerua eta Infernua ezagutu nahiko nituzke .”


Jaunak gizon santua bi ate zeuden toki baten aldera eraman zuen. Berak haietako bat ireki zuen eta gizon santuak barruan begiratu zuen; gelaren erdian mahai borobil handi bat zegoen. Mahaiaren erdian lapiko handi bat zegoen, eta barruan gisatu  gozo-gozoa, gizon santuari ahogozoa egin zitzaiolarik. Mahaiaren inguruan jarririk zeuden lagunak argal eta gaiso zeuden, gosez iduriz. Koilara luze bana zuten besoan loturik eta hala, lapikotik koilarakada bat hartzen zuten bakoitzean ezin zuten jakia ahora eramaten, kirtena besoak baino luzeagoa baitzen. Gizon santua ikaratu egin zen halako miseria eta oinaze ikusirik. Jaunak esan zion: “Infernua ikusi duk”.


Gero bigarren atea ireki zuten. Lehengo gela bezalakoa zen, berdin-berdina. Mahai borobil handi bat zegoen, eta erdian gizon santuari ahogozoa egin zitzaion gisatua lapiko handiaren barruan. Inguruko lagunek koilara berdinak zituzten banan-bana besoan loturik, baina ongi elikaturik eta osasunez gainezka zeuden, barrez eta solasean. Gizon santuak esan zuen: “¡Ez dut ulertzen…!” “Argi zegok” esan zuen Jaunak: “Abileziaren kontua duk… Beitu: Hauek ikasi diate jana elkarri ahora eramaten, aldiz zuhurren gogoan nork bere burua zaintzea besterik ez zegok”.





Gogoeta:





Benetako maitasuna ematean datza.





Jesus hil zen dena zuri emateko… maitasunez.





“Jauna… zer duzu nire bizitzarako gaur?”, pentsatu baino lehen





Galde diezaiogun: “Aita… asko eman didazunez, zer eman diezaieket besteei?”











TALDEAN LANTZEKO





ERREALITATEA IKUSTEN DUGU:





Noiz arte iraun dezakete gure Elizbarrituak eta gure komunitateek orain arte bezala?





Gertatzen da gure artean batzuk eginbehar gehiegi hartzea eta beste batzuk deusetan ezin sartzea?








JAINKOARENGANDIK IRAKURTZEN DUGU:





Zure ustez hauxe dugu zerbait egiteko tenorea?





Zeintzuk izango lirateke ministerio edo zerbitzu garrantzitsuak eta haien falta somatzen dituzunak?





Nola aldatzen du nire bizitza erantzunkidetasunak?





Zer dakarkizu Elizaren ikuspegi berri honek?





BERE ESPIRITUARENGAN KONPROMEZUA HARTZEN DUGU:





Ezagutzen al duzu ikuspegi honetara gehitzeko prest dagoen norbait?





Zein talentou karisma, ministerio, dohain aurkitzen duzu zugan, zure ustez komunitatearen alde eman dezakezuna?





Nire betaren zenbatekoa nago prest Errinuaren alde emateko?

